
Emily un Paul – kaamt to laat 
Emily (13) 
Paul (12) 
 
SNITT 1 
Woold – buten / Schummerstünn 
(Paul, Emily) 
 
BLÄDER RUUSCHEN, UUL, HOOFGETRAPPEL, PEER PRUUSTEN, WRINSCHEN, 
WULF HUULT, BOOMHACKER  
 
Paul  Man Emily, nu warrt dat al düüster. Ik heff doch seggt, wi schüllt nich so 

wiet rieden.   
 
Emily  Ach wat. Du büst so en Bangbüx! 
 
Paul  Ik heff so en snaaksch Geföhl. Du höörst doch.  
 
WULF HUULT 
 
Emily  Weer wiss blots en Hund.   
 
Paul Dat weer doch keen Bellen. Ik weet doch, woans sik en Hund anhöört. 

Nämlich Wuff un nich Auuuu …. 
 
Emily Hey, wees mal still. Ik höör dor wat …  
 
PROPELLERMASCHIEN  
 
Paul Dat höört sik an as en Fleger.    
 
Emily Aver so deep?  
 
Paul Dat is doch gefährlich. Kiek mal dor, een kann em al sehn.  
 
Emily Oh Gott. De schraapt al meist an de Toppen.   
 
ÄST BREEKT, PEERD PRUUST 
 
Paul Sinnig, Oskar. Allens is goot.   

KLOPPEN AN’N HALS  
 
Emily De stört ja würklich af!  
 
KNALL 
 
DRAMAATSCHE MUSIK 
 
SNITT 2 
TOWER – binnen / Schummerstünn 
(Pilot, Tower) 
 
PIEP-ALARM 
 
Pilot   (funkt) Mayday, Mayday, hier Bravo Alpha dree-twee-söss. Ik stört af! Ik 
  stört af!  
 
Tower  Bravo Alpha dree-twee-söss. Wat is Ehr Positschoon?  
 
Pilot  Ik bün….  
 
RUUSCHEN 
 
Tower  Bravo Alpha dree-twee-söss, bidde kaamt Se!  
 
 
SNITT 3 
WOOLD – buten / Schummerstünn 
(Paul, Emily, Pilot, Nootroop)  
 
Paul  Boah, weer dat luut.   
 
Emily  Wi mööt dor hen un kieken, wat wi hölpen köönt.  
 
Paul  Ik will dor nich hen. Dat is veel to gefährlich.   
 
Emily Heff di nich so. GALLOPPEREN (röppt) Wenn du in Gefohr weerst, denn 

wörrst du ok wüllen, dat een di hölpt.  
 
Paul Aver…. Aver… Tööv! Nich so gau! 

HOOFGETRAPPEL 
 
Emily Hallo!? Is dor jichtenseen?  
 
Pilot Ja, hier! Hölp! Hölp! Mien Been! Mien Been!  
 
EMILY SPRINGT VUN’T PEERD 
 
Emily  Hier, hool, mal de Tögels.    
 
Paul Woso? Wat hest du vör?  
 
Emily Ik will em hölpen.  
 
Paul Wees blots vörsichtig. Vörn bi’n Propeller qualmt dat.  
 
AN DE DÖÖR RÜDDELN 
 
Emily  Dammi! Ik krieg de Döör nich op. AN DE DÖÖR RÜDDELN 

Kaam, hölp mi mal bi’t Trecken.   
 
PAUL STIGGT VUN’T PEERD AF, SCHREED 
 
Paul  Tohoop schafft wi dat wiss.   
 
Emily + Paul Hauruck! Hauruck! Hauruck! 
 
Paul   So warrt dat nix.   
 
Emily  Aver wat schüllt wi denn maken?   
 
Paul  Kiek mal dor, de afbraken Propeller.  
 
SCHREED 
 
Emily  Wat wullt du denn nu mit den Propeller?  
 
Paul  Dat is en Hevel!  
 
Emily  En Hevel?  

STÖHNEN PAUL, SCHREED, BLÄDER RUUSCHEN 
 
Paul  Emily, kaam her, hölp mi mal.   
 
SCHREED EMILY 
 
Emily  Wat wullt du dor denn mit?  
 
Paul  Wi köönt versöken, de Döör optoheveln.   
 
Emily  Dat is en gode Idee.   
 
STÖHNEN, SCHREED, RUUSCHEN 
 
Paul  Man to! Oje, dat warrt jümmers mehr Qualm!  
 
Emily   Dor sünd sogor Funken. Gau! Gau!  
 
METALL GNIRSCHT 
 
Pilot  Hölp! Hoolt jüm ran, hier binnen is so veel Rook!  
 
METALL GNIRSCHT, DÖÖR GEIHT OP; HOOSTEN 
 
Emily  (hoost) Bannig veel Rook. Neem sünd Se? Wi köönt Se nich sehn!  
 
Pilot   (hoost) Hier achtern! Ik kann mien Been nich bewegen.   
 
Emily  Wi hölpt Se! Se mööt hier rut. De Fleger fangt an to brennen.  
 
Paul  Wi treckt Se rut!  
 
SLEPEN, STÖHNEN PILOT, JANKEN KINNER 
 
Pilot  Ik glööv, mien Been is braken.   
 
DÖÖR QUIETSCHT 
 
Emily  Schafft.  

FLEGER BRENNT  
 
Pilot  Oh, Nee! Mien Fleger! Mien Fleger brennt!  
 
Emily De Fleger is doch puttegal. Hööftsaak is doch, dat wi Se dor rutkregen 

hebbt.   
 
Paul  Wi mööt noch wieder weg. Villicht fangt de Tank Füer.  
 
SLIEPEN, STÖHNEN KINNER, STÖHNEN PILOT, EXPLOSCHOON, 
SCHRECKENSSCHREE 
 
Emily   Oh nee, de Bööm fangt an to brennen.   
 
Paul  Wi mööt de Füerwehr ropen.   
 
Emily  Nee, wi mööt en Krankenwagen ropen.  
 
Pilot  Roopt de een-een-twee. Denn kriegt ji beide tofaat.   
 
PAUL TIPPT DE NUMMER IN  
 
Emily  Stell mal op luut!   
 
Nootroop Hier Hööftsteed vun de Füerwehr. Keen is dor?   
 
Paul   Paul Brand, blots mit d.  
 
Nootroop Wo oolt büst du?  
 
Paul  Twölf.  
 
Nootroop Wat magst du mellen?   
 
Paul  Hier is en Fleger afstört un de Woold brennt.   
 
Nootroop En Fleger? Wo groot?   
 
Paul  En Lütten. Mit blots een Pilot.  
 
Nootroop  Is de Pilot verwunnt?  

Paul  Ja! 
 
Emily  Wi bruukt en Krankenwagen!  
 
Paul  Un de Füerwehr! 
 
Nootroop Ja, ja. Woneem is dat passeert?  
 
Paul  In’n Alversdörper Woold.   
 
Nootroop Un neem dor nau? 
 
Paul  Dat weet ik nich.   
 
Nootroop Okay, denn maakt wi jüm Handy över GPS ut. Is de Verwunnte 

anspreekbor?   
 
Paul  Ja.  
 
Emily  Aver he kann nich lopen. Wat schüllt wi denn blots maken?  
 
Nootroop Bringt jüm sülvst un den Verwunnten in Sekerheit.   
 
 
SNITT 4 

WOOLD – buten / Schummerstünn  

(Paul, Emily, Pilot, Noothölpsanitäter, Füerwehrmann) 

  

Emily             Kaam, laat uns den Piloten uns Jacken geven. He freert wiss op den 

   Wooldbodden. 

  

Paul               Okay. 

  

JACKEN RASCHELN 

  

Pilot      Velen Dank för de Jacken. Un Dank ok för …. Ji hebbt mi   

   wohrschienlich dat Leven reddt. Ji sünd wohre Helden. 

  

Paul     Ach, dat harr doch jeedeen maakt. 

DRÖHNEN LIESEN 

  

Emily             Hey, kiek mal, de Nootfallhoochschruver.  

  

Paul   Ik lücht mal mit de Lamp vun mien Smartphone, villicht süht he uns so 

   beter. 

  

Emily + Paul   Hallo! Hier! Hier sünd wi! Hallo! Hier ünnen! Hölp! 

  

Emily  He hett uns sehn.   

  

SEELWINN 

  

Paul     De laat een ut den Hoochschruver mit en Seilwinn daal. 

  

Rettungssanitäter Moin! Hugo Müller. Ik bün Sanitäter. Wi kümmert uns nu üm Se 

   un sorgt dorför, dat Se gau hooch in den Hoochschruver kaamt. 

    Woneem deit Se dat weh? 

  

Pilot   Mien Been deit böös weh. 

  

Rettungssanitäter Dat is woll braken. Wi binnt Se nu op de Bohr. Faat doch mal 

   mit an. Op dree: een – twee – dree. 

  

PLUMPSEN, STÖHNEN, INHAKEN 

  

Pilot    Au! 

  

Rettungssanitäter  Dank dorför, dat ji so fein mithölpt. Un bi jüm beiden is allens 

   kloor? 

 

Emily    Ja, allens kloor. 

  

Rettungssanitäter  Is goot, denn fleegt wi nu los. De Kollegen vun de Füerwehr sünd 

   ok glieks hier. 

FÜERWEHRAUTO, SEELWINN, HOOCHSCHRUVER 

 

Paul   Man, is dat allens opregen. 

  

FÜERWEHRAUTO LUUT, MANNSCHOP 

  

Füerwehr      Moin! Ik bün Insatztruppenleider Pepe Helbing. Wat is nau passeert? 

  

Emily  De Fleger ist afstört. 

  

Paul  Eerst hett dat blots qualmt. Un denn brennt. 

  

Emily  Ok de Bööm. 

  

Füerwehr Maakt jüm man keen Sorgen, dat Füer warrt nu löscht. Ik bring jüm nu 

   na Huus 

  

Paul  Man uns Peer?! 

  

Füerwehr Ach, de Peer höört jüm? Denn man to!  

  

SNITT 5 

TOHUUS BI EMILY UN PAUL – buten/binnen / Schummerstünn   

(Mutter, Emily, Feuerwehr) 

 

PINGELN AN DE DÖÖR 

Mudder Woso kaamt ji eerst so laat? Ji harrn al vör Stünnen hier ween schüllt. 

  Dat is dat letzt Maal, dat ji so laat noch utrieden dörft. Un dat gifft 

  Huusarrest. 

  

Emily  Dat is nich fair. 

  

Paul  Aver… 

  

Füerwehr De beiden Kinner sünd wohre Helden. Se hebbt en Minschen rett un en 

  Brand mellt. 

Mutter  Wat?  

  

MUSIK 

 
 


